Монгол Улсын Их Хурлын  зургаа дахь удаагийн сонгуулийн 2012 оны намрын ээлжит бус чуулганы Аюулгүй байдал, гадаад бодлогын байнгын хорооны 09 дүгээр сарын 17-ны өдөр /Даваа гараг/-ийн хуралдаан  16 цаг  40 минутад Төрийн ордны “А” танхимд эхлэв.  
 
Улсын Их Хурлын гишүүн, Байнгын  хорооны дарга Ц.Цолмон ирц, хэлэлцэх асуудлын дарааллыг танилцуулж, хуралдааныг даргалав.

 
Хуралдаанд ирвэл зохих 16 гишүүнээс 9 гишүүн ирж, 56.2 хувийн ирцтэй байв. Үүнд:

Чөлөөтэй: М.Батчимэг, З.Энхболд.

Тасалсан: Р.Амаржаргал, Ц.Баярсайхан, Р.Гончигдорж, С.Оюун, Л.Цог.

Нэг. Виз олгох нөхцөлийг хөнгөвчлөх тухай  Монгол Улсын Засгийн газар, БНСУ-ын Засгийн газар хоорондын хэлэлцээрийг соёрхон батлах тухай хуулийн төсөл.

Хэлэлцэж буй асуудалтай холбогдуулан Гадаад харилцааны яамны Гэрээ, эрх зүйн газрын захирлын үүрэг гүйцэтгэгч Б.Мандахбилэг, Гадаад харилцааны яамны Гэрээ, эрх зүйн газрын дэд захирал А.Төмөр, Гадаад харилцааны яамны Консулын газрын захирал Д.Ганхуяг, Улсын Их Хурлын Аюулгүй байдал, гадаад бодлогын байнгын хорооны референт Г.Нандинцэцэг нарын бүрэлдэхүүнтэй ажлын хэсэг байлцав.

Хэлэлцээр соёрхон батлах тухай хуулийн төслийн талаар Гадаад харилцааны сайд Л.Болд танилцуулав.

Хуулийн төсөлтэй  холбогдуулан Байнгын хорооны гишүүдээс асуулт болон санал гараагүй.

Ц.Цолмон: Виз олгох нөхцөлийг хөнгөвчлөх тухай  Монгол Улсын Засгийн газар, БНСУ-ын Засгийн газар хоорондын хэлэлцээрийг соёрхон батлах тухай хуулийн төслийг Улсын Их Хурлын чуулганы нэгдсэн хуралдаанд оруулж батлах саналыг дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн О.Баасанхүү танилцуулахаар тогтов.

Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ ДАРГА      Ц.ЦОЛМОН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ




     Б.БАТГЭРЭЛ
УЛСЫН ИХ ХУРЛЫН 2012 ОНЫ ЭЭЛЖИТ БУС ЧУУЛГАНЫ

АЮУЛГҮЙ БАЙДАЛ, ГАДААД БОДЛОГЫН  БАЙНГЫН ХОРООНЫ 09 ДҮГЭЭР САРЫН 17-НЫ ӨДРИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Ц.Цолмон : -Аюулгүй байдал, гадаад бодлогын байнгын хорооны гишүүдийн ирц хүрэлцээтэй байгаа учраас хуралдаанаа нээе. 

Байнгын хорооны хуралдаанаар нэг асуудал байгаа. Виз олгох нөхцөлийг хөнгөвчлөх тухай Монгол Улсын Засгийн газар, БНСУ-ын Засгийн газар хоорондын хэлэлцээрийг соёрхон батлах тухай. 

Энэ  санал болгож байгаа асуудлаас өөр асуудал хэлэлцье гэсэн хүмүүс  байна уу? 

Асуудлаа батлах уу? 

-Баталъя. 

Энэ асуудалтай холбогдуулж Гадаад яамнаас ажлын хэсэг манай хуралдаанд оролцож байгаа Гадаад харилцааны яамны Гэрээ, эрх зүйн газрын захирлын үүрэг гүйцэтгэгч Б.Мандахбилэг, Гадаад харилцааны яамны Гэрээ, эрх зүйн газрын орлогч дарга А.Төмөр, Гадаад харилцааны яамны Консулын газрын захирал Д.Ганхуяг нар оролцож байна. 

Виз олгох нөхцөлийг хөнгөвчлөх тухай Монгол Улсын Засгийн газар, БНСУ-ын  Засгийн газар хоорондын хэлэлцээрийг соёрхон батлах тухай хуулийн төслийн танилцуулгыг Засгийн газрын гишүүн, Улсын Их Хурлын гишүүн Л.Болд хийнэ. 

Л.Болд: -Баярлалаа, Байнгын хорооны гишүүдийн энэ өдрийн амар амгаланг ирье. Энэ асуудал Байнгын хороонд 3 дахь удаа орж байгаа. Эхний удаа тодорхой процедуртай дахин харж үзэх асуудал байсан учраас буцаагдаад түрүүчийн хурлаар зөвшилцөх асуудал нь Байнгын хороогоор хэлэлцэгдээд батлагдсан. Өнгөрсөн Засгийн газрын  хуралдаанаас  энэхүү хэлэлцээрийг соёрхон батлуулах хуулийн төслийг Улсын Их Хуралд өргөн барьж батлуулахаар Байнгын хороо хэлэлцүүлж байна. Энэ асуудлыг хэлэлцэн шийдвэрлэж өгнө үү. 

Ц.Цолмон : -Баярлалаа. 

Хэлэлцэж байгаа  асуудалтай холбогдуулж асуух асуулт байна уу? 

-Алга байна. 

Энэ асуудалтай холбогдуулж санал хэлэх гишүүд байвал саналаа хэлье. 

-Санал хэлэх гишүүд байхгүй байна. Санал хураах ажиллагаанд оръё. 

Виз олгох нөхцөлийг хөнгөвчлөх тухай  Монгол Улсын Засгийн газар, БНСУ-ын Засгийн газар хоорондын хэлэлцээрийг соёрхон батлах тухай хуулийн төслийг чуулганы нэгдсэн хуралдаанаар батлах нь зүйтэй гэсэн томъёоллоор санал хураалгая. Энэ томъёоллыг дэмжиж байгаа гишүүд гараа өргөнө үү. 

Ингээд соёрхон батлах, өнөөдрийн төслийг хэлэлцсэн Байнгын хорооны санал дүгнэлтийг Улсын Их Хурлын нэгдсэн чуулганд оруулах болно. Байнгын хорооны санал дүгнэлтийг Улсын Их Хурлын нэгдсэн хуралдаанд оруулах илтгэгчээр О.Баасанхүүг оруулах саналтай байна. Манай Байнгын хорооны гишүүн болж байна. Тэгвэл О.Баасанхүү гишүүнийг энэ асуудлыг танилцуулахыг хүсч байна. Ингээд чуулганд танилцуулах гишүүнээ томилчихлоо. Хуралдаанаар хэлэлцэх асуудал өндөрлөж байна. Хуралдаанд оролцсонд баярлалаа. Хуралдаанаа хаая. 

Соронзон хальснаас буулгасан:

ХУРАЛДААНЫ ТЭМДЭГЛЭЛ 

ХӨТЛӨГЧ







Б.БАТГЭРЭЛ
